
კბილის ტექნიკოსი
პროფესიული სტანდარტი
სსიპ განათლების ხარისხის განვითარების ეროვნული ცენტრი

2017 წელი
1. დასახელება (ქართულად):
კბილის ტექნიკოსი

2. დასახელება (ინგლისურად): 
Dental Technician
3. პროფესიული სტანდარტის სარეგისტრაციო ნომერი: 

4. პროფესიული სტანდარტის შესაბამისი კოდი „დასაქმების საერთაშორისო სტანდარტული კლასიფიკატორის“ (ISCO-08) მიხედვით – 3214
5. დასაქმების სფეროს  აღწერა:

კბილის ტექნიკოსი არის სპეციალისტი, რომელიც მუშაობს კბილის სატექნიკო ლაბორატორიასა და სტომატოლოგიურ კლინიკაში. ორთოპედ-სტომატოლოგისა და ორთოდონტის მიერ მიწოდებული ანაბეჭდის საფუძველზე იგი ინდივიდუალურად ამზადებს მოსახსნელ, მოუხსნელ და კომბინირებულ პროთეზებსა თუ ორთოდონტულ აპარატს. 
6. . სამუშაო გარემო და დასაქმების შესაძლებლობები:
კბილის ტექნიკოსის სამუშაო გარემოა დახურული სივრცე - კბილის სატექნიკო კაბინეტი;
კბილის სატექნიკო ლაბორატორია, სტომატოლოგიური კლინიკა. 
7. აუცილებელი პროფესიული მოთხოვნები:
კანონმდებლობით არ არის დადგენილი 

8. პროფესიული მოვალეობები და ამოცანები:
	№
	პროფესიული მოვალეობა
	პროფესიული ამოცანა

	1.
	სატექნიკო ლაბორატორიის მომზადება
	1.1. ამოწმებს აპარატურის გამართულობას
1.2. იცავს უსაფრთხოების წესებს
1.3. გაუმართაობის შემთხვევაში აცნობებს პასუხისმგებელ/კომპეტენტურ პირს
1.4. ამოწმებს სამუშაო მასალის მარაგს
1.5. ავსებს მასალის მარაგს
1.6. ამოწმებს სამუშაო მაგიდას, ინსტრუმეტების ნაკრებს და მათ გამართულობას


	2.
	ორთოპედის/ორთოდონტის დაკვეთის (ანკეტის) გაცნობა


	2.1. იღებს ექიმისგან ინფორმაციას წერილობით
2.2. აფასებს ექიმის მიერ გადმოცემული ანაბეჭდის ხარისხს

2.3.  უბრუნებს ექიმის მოწოდებულ ანაბეჭდს ახალი ანაბეჭდის ასაღებად საჭიროების შემთხვევაში
2.4. ექიმთან შესათანხმებლად  ადგენს სამუშაოს დასრულებისა და ეტაპების შესრულების  სავარაუდო ვადებს
2.5. ექიმთან ერთად აფასებს შერჩეული პროთეზის კონსტრუქციის დამზადების და მასალის შერჩევას არსებულ კლინიკურ სიტუაციასთან

	3.
	სამუშაოს ორგანიზება

	3.1. ამოწმებს განსახორციელებელი სამუშაოს დაგეგმარების  ანკეტურ ჩანაწერებს
3.2. არჩევს საჭირო ძირითად და დამხმარე მასალებს
3.3. განსაზღვრავს სატექნიკო ლაბორატორიაში დაგეგმილი სამუშაოების მომდევნო ეტაპებს
3.4. განსაზღვრავს მასალის მარაგის შევსების საჭიროებას 

	4.
	უსაფრთხოებისა და სანიტარიულ-ჰიგიენური ნორმების დაცვა

	4.1. ასრულებს ანაბეჭდისა და პროთეზის კონსტრუქციების დეზინფექციას
4.2. იცავს პირად, სამუშაო იარაღების, ინვენტარის ჰიგიენის და დეზინფექცის წესებს
4.3. იყენებს პირადი უსაფრთხოების საშუალებებს
4.4. იცავს აპრატურასა და ხელსაწყოებთან უსაფრთხოდ მუშაობისა და სახანძრო უსაფრთხოების წესებს
4.5. ახორციელებს პირველად სამედიცინო 
დახმარებას ექსტრემალურ სიტუაციაში   

	5.
	ორთოპედის/ორთოდონტის  დაკვეთის შესრულება (პროთეზების დამზადება)

	5.1. ამზადებს შესაბამისი სახეობის თაბაშირის მოდელს ანაბეჭდისაგან სათანადო კლასის თაბაშირის გამოყენებით
5.2. აფიქსირებს მოდელს არტიკულატორში/ ოკლუდატორში
5.3. ამზადებს/აღადგენს 

მოსახსნელ, მოუხსნელ, კომბინირებულ პროთეზის ან აპარატის
კონსტრუქციას 

5.4. აღადგენს ანატომიურ დეფექტს

5.5. აღადგენს ფუნქციურ დეფექტს
5.6. აღადგენს ესთეტიკურ ნაკლს
5.7. გადასცემს ექიმს დამზადებულ კონსტრუქციას

	6.
	 პროფესიული განვითარებისათვის ზრუნვა
	6.1.ეცნობა საზღვარგარეთის ქვეყნებში დანერგილ სიახლეებს 

6.2.მონაწილეობს მასტერკლასებსა და სემინარებში


9. პიროვნული თვისებები:

· პუნქტუალური
· პასუხისმგებლობიანი
· ორგანიზებული
10. მატერიალური რესურსი: 

ა) ინვენტარი, აღჭურვილობა:

მიკრომოტორები, ცვილის სამოდელირო ფითხი (შპადელი), ფუნჯი, ელექტროშპადელი, სანთლის სადნობი აპარატი, ხელის ბორმანქანა, ბორები, ფრეზები, ტრიმერი, თაბაშირის მოდელის დასამუშავებელი ელექტროძრავა, დამჭერები, დისკები, გამადიდებელი მიკროლუპა, კრამპონის მაშა. 

გასაპრიალებელი ძრავი, მოსაჭრელი ძრავი, ვაკუუმმიქსერი, პარალელომეტრი, მიკრომეტრი, ქვიშის ჭავლი, ორთქლის ჭავლი, საპრესი მოწყობილობები, პოლიმერიზატორი, მუფელის ღუმელი, ჩამოსხმის აპარატები, დარიჯები, ოკლუდატორი, არტიკულატორი, ღუმელები (ფაიფურის გამოსაწვავი, ცირკონის გამოსაწვავი, ფაიფურის პრესი), სკანერი და ჩარხი (CAD-CAM), კომპრესორი, გამწოვი საშუალებები, გალვანოაპარატი, ლაზერული სახვრეტი აპრატი, ვიბრომაგიდა, ფენი, განათება, მოსაჭიქურებელი.

ბ) მასალა, ნედლეული
თაბაშირი, კლასების მიხედვით ცვილი, სილიკონი, ხელოვნური კბილის ანაწყობი, საიზოლაციო საშუალებები, სატექნიკო სარჩილავი, წკირები, საჩამომსხმელო შესაფუთი მასალა, ძირითადი და დამხმარე მეტალები, ცირკონები, საბაზისო პლასტმასები, მეტალის კლამერები, საკეტოვანი სამაგრები (ატაჩმენები), ხრახნები, ანალოგები, ჯაგრისები, გრუნტები, პლასტმასის საღებავები და ფაიფურის ნაკრები
11.  სამომავლო ტენდენციები:
· დარგში უახლესი კომპიუტერული ტექნოლოგიების განვითარება და დანერგვა 

12. პროფესიული ცოდნა და უნარები:
	№
	მოვალეობა
	პროფესიული ცოდნა
	პროფესიული უნარები

	1.
	სატექნიკო ლაბორატორიის მომზადება
	იცის:

· ლაბორატორიაში გა​მო​ყენებული   აპარატუ​რის სახეები
· თითოეული აპარატის მუ​შაობის პრინციპი

· დანადგარის/აპარა​ტუ​რის შემადგენელი ნაწი​ლე​ბი/აგე​ბულება

· უსაფრთხოების წესები

· თითოეული დანადგარ-მო​წყობილობის უსაფრთხო​ების ინსტრუქცია

· უსაფრთხოების წესებ​ის დარღვევის შედეგე​ბი/სა​შიშ​როებები

· შინაგანაწესი
· მასალის სახეობები და დანიშნულებები
· მასალის გამოყენების წესები

· ელემენტარული მათე​მა​ტიკა
· მოთხოვნის ფორმის შევსების წესი
· სამუშაო მაგიდაზე საჭირო/განთავსებული ნივთების ჩამონათვალი

	შეუძლია:

· აპარატურის გა​მარ​თულობის შემოწმება
· აპარატურის/​და​ნა​დ​გა​რის ნაწილების ამოცნობა
· უსაფრთხოების წე​სების დაცვა
· ინსტრუქციის გამოყენება დანა​დ​გართან მუშაობის დროს
· მარტივი მათე​მატი​კური გამოთვლების წარ​მ​ოება
· მასალის ამოცნობა
· ჩანაწერის მართებ​უ​ლად  გაკეთება


	2.
	ორთოპედის/
ორთოდონტის დაკვეთის (ანკეტის) გაცნობა


	იცის:

· კბილის ფორმულის ISO სტანდარტი

· ანკეტის წაკითხვის წესი 

· ანაბეჭდის ხარისხის ამოცნობის პრინციპები

· ხარისხიანი ანაბეჭდის ვიზუალური მახასიათებლები

· სათანადო ტერმინო​ლო​გია 

· საანაბეჭდო მასალის თვისებები, კლასიფიკაცია 

· ორთოპედიული/ორთო​დონ​ტიული სტომატოლოგიის თე​ო​რიული კურსი

· შესაბამისი სამუშაოს შესრულების ეტაპების თან​მიმ​დევ​რობა

· მასალის გამოყენების ინსტრუქცია
· თითოეული ეტაპის სა​ვა​რაუდო ხანგრძლივობის გამოან​გარი​შების წესები

· მასალის თვისებები

· კონსტრუქციის ტიპების  მასალასთან შესაბამისობის წესე​ბი

· კონსტრუქციების აგების წესები
	შეუძლია:

· შესაბამისი სტან​დარ​ტის მიხედვით ფორმულის წა​კითხვა 

· საჭირო ინფორმაციის ანკეტაში მოძიება 

· ანაბეჭდის ხარისხის შეფასება

· ტერმინოლოგიის ადეკვატურად გამოყენება

· გამოსაყენებული მასალის შეფასება

· თითოეული ეტაპის სავარაუდო ხანგრძლივობის გამოთვლა
· მოდელის  შეფასება


	3.
	სამუშაოს  ორგანიზება

	იცის:

· ანკეტური ჩანაწერების წარმოების წესი
· მასალის მექანიკური, ქიმიური და ფიზიკური თვისებები
· თითოეული კონსტრუქციისათვის შესაბამისი მოდელისა და მასალის შერჩევის წესი 

· სხვადასხვა ტიპის მოდელის დანიშნულება
· მოდელის სახეობები
· თაბაშირისგან მოდელის ჩამოსხმის წესები
· კონსტრუქციის დასამზადებელი ეტაპების თანმიმდევრობა
· ეტაპების ხანგრძლივობის გამოთვლის წესი 

· კონსტრუქციის დასამზადებლად საჭირო მასალის რაოდენობის გამოთვლის წესი
	შეუძლია:
· ანკეტური მონაცემების  წაკითხვა და გაანალიზება
· პრიორიტეტების განსაზღვრა
· დროის მართებულად განაწილება

· თითოეული კონსტრუციისათვის შესაბამისი მასალისა და მოდელის შერჩევა
· თაბაშირისაგან მოდელის ჩამოსხმა 
· კონსტრუქციის დამზადების ეტაპების ხანგრძლივობის გამოთვლა 

· მასალის თვისებებზე დაყრდნობით კონსტრუქციის დამზადება
· მართებული გადაწყვეტილების მიღება 
· ინფორმაციის მოძიება მასალის მოპოვების გზების შესახებ

	4.
	უსაფრთხოებისა და სანიტარიულ-ჰიგიენური ნორმების დაცვა

	იცის:

· სადეზინფექციო ხსნარების დანიშნულება
· სადეზინფექციო ხსნარების მოხმარების წესები, ვარგისიანობის ვადები
· არადეზინფიცირებული კონსტრუქციის გამოყენების რისკები
· ხსნარებთან მუშაობის უსაფრთხოების წესები
· პირადი ჰიგიენის წესები 

· ხელსაწყოებისა და ინვენტარის დეზინფექციის და სტერილიზაცის დაცვის წესები 

· ჰიგიენის ნორმების დარღვევის რისკები

· სადეზინფექციო ხსნარის ინსტრუქცია 

· პირადი უსაფრთხოების დარღვევის რისკები 

· ინდივიდუალური თავდაცვის საშუალებების ჩამონათვალი და მოხმარების წესები 

· თითოეულ აპარატთან მუშაობის პროცესში შესაძლებელი  საშიშროებები
· ხანძრის გამომწვევი მიზეზი სამუშაო გარემოში
· უსაფრთხოდ მუშაობის სტანდარტი 
· პირველადი სამედიცინო დახმარების მეთოდები
· სამუშაო გარემოსთან ასოცირებული რისკები
· პირველადი დახმარების ეტაპები/მეთოდები 
	შეუძლია:
· სადეზინფექციო ხსნარებთან უსაფრთხოდ მუშაობა 
· სათანადო ხსნარის შერჩევა, შესაბამისი კონცენტრაციის დამზადება 
· პირადი ჰიგიენის დაცვა 

· ხელსაწყოებისა და ინვენტარის სანიტარიულ-ჰიგიენური ნორმების დაცვა
· ინსტრუქციის წაკითხვა და საჭირო ინფორმაციის მიღება 
· ინსტრუქციის შესაბამისად მოქმედება 

· ინდივიდუალური თავდაცვის საშუალებების გამოყენება 
· აპარტთან მუშაობისას  საშიშროების შეფასება
· ხანძარსაწინააღმდეგო საშუალებების გამოყენება
· პირველადი    სამედიცინო დახმარების  გაწევა ექსტრემალურ სიტუაციაში


	5.
	ორთოპედის /ორთოდონტის  დაკვეთის შესრულება

(პროთეზების დამზადება)
	იცის:

· მასალის სახეობები
· მოდელის სახეობები
· მოდელის დამზადების ეტაპები და წესები
· მოსახსნელი, მოუხსნელი და კომბინირებული პროთეზების ლაბორატორიულად დამზადების ეტაპები
· მასალასთან მუშაობის წესები
· არტიკულატორის/ოკლუდატორის დანიშულება 

· არტიკულატორის/ოკლუდატორის გამოყენების წესი
· არტიკულატორში/​
ო​კლუდატორში მოდელის მოთავსების წესი
· არტიკულატორის/ოკლუდატორის აგებულება
· ჩანართების, ნახევარგვირგვინების, ვინირების, ხელოვნური გვირგვინების დამზადების წესები
· შესაბამისი მასალა: ფაიფური, პლასტმასი, ოქრო, ძირითადი მეტალის შენადნობები, მათი სახეობები
· კონსტრუქციისა და მასალის მიხედვით:

მეტალოკერამიკული პროთეზის, 
მეტალოპლასტმასის პროთეზის,  
უმეტალო ფაიფურის პროთეზის, 
უკბილო ყბის მოსახსნელი პროთეზის, 
ნაწილობრივ მოსახსნელი პროთეზის დამზადების წესები 
· საღეჭი აპარატის ბიომექანიკა
· არტიკულაცია და ოკლუზია
· კბილთა მწკრივის რკალები და კბილების მდებარეობა კბილთა რკალში
· ცვილის კონსტრუქციის დამზადების წესი და დანიშნულება 

· ორთოდონტიული აპარატის დამზადების წესი
· კბილის მორფოლოგია ჰიგიენური ნორმების დასაცავად
· კბილის ანატომიური ფორმა და სტრუქტურა
· კბილის გვირგვინის ანატომიური მთლიანობის აღდგენის  საშუალებები,  ეტაპები და მეთოდები 

· ბლეკის კლასიფიკაცია 

· კბილთა მწკრივის ანატომიური აგებულების  ასაკობრივი ცვლილებების თავისებურებები
· უწყვეტ კბილთა მწკრივის ფუნქციები
· კენედის კლასიფიკაცია
· კბილთა მწკრივის აღმდგენი კონსტრუქციების სახეობები
· ესთეტიკური ნორმები 
· ფერთა სკალა
· კბილთა მწკრივის ფიზიოლოგია
· ასაკობრივი  ესთეტიკური ცვლილებების თავისებურებები
· შესაბამისი ტერმინები და  მეთოდები
	შეუძლია:
· ქვედა და ზედა ყბის კბილების რეკონსტრუქცია მოდელზე დამზადებით
· მოსახსნელი პროთეზის კონსტუქციის დამზადება
· მოუხსნელი პროთეზის დამზადება
· კომბინირებული პროთეზის დამზადება
· მოდელების მომზადება
ეტა​პების გათვალისწინებით
· მასალის შერჩევა და გამოყენება
· დეტალებზე ორიენტირება
· არტიკულატორის/ოკლუდატორის გამოყენება
· არტიკულატორში/ოკლუდატორში მოდელის მართებულად განთავსება
· სხვადასხვა კონსტრუქციის დამზადება
· კონსტრუქციისა და მასალის მიხედვით: 
მეტალოკერამიკული პროთეზის, 
მეტალოპლასტმასის პროთეზის,  
უმეტალო კერამიკის პროთეზის, 
უკბილო ყბის მოსახსნელი პროთეზის,
ნაწილობრივ მოსახსნელი პროთეზის დამზადება
· პროთეზის დამზადების დროს  საღეჭი აპარატის ბიომექანიკის ცოდნის გამოყენება
· პროთეზის დამზადების დროს  შესაბამისი ტექნოლოგიის დაცვა 

· კონსტრუქციის დამზადების დროს კბილის მწკრივის ანატომიის ცოდნის გამოყენება
· კონსტრუქციის დამზადების დროს შესაბამისი დანადგარ-მოწყობილობის უსაფრთხოდ გამოყენება
· კბილის დეფექტის ამოცნობა
· შეუძლია  კბილის გვირგვინის ანატომიური ფორმის აღდგენა
· ასაკობრივი ცვლილებების გათვალისწინებით  შესაბამისი კონსტრუქციის დამზადება

· კბილთა მწკრივის აღმდგენი სხვადასხვა კონსტრუქციის დამზადება

· დაკვირვება, დახარისხება, ანალიზი, სინთეზი, შეფასება და მართებული გადაწყვეტილების მიღება
· ფერთა სკალისა და ფერთა შერჩევის წესის გამოყენება
· ესთეტიკური ნორმების დაცვა
· ასაკობირვი თავისებურებების გათვალისწინება
· ეთიკური ნორმების დაცვა

· პროპორციისა და სიმეტრიის დაცვა 


	6.
	პროფესიული

განვითარებისათვის ზრუნვა
	იცის:
· უცხოურ ენაზე სპეციფიკური ტერმინოლოგია
· ელექტორნული საძიებო სისტემები
· კომპიუტერთან მუშაობის წესები 

· სოციალური ქსელების გამოყენების წესები
· სატექნიკო საქმის ტექნოლოგიური სიახლეები (CAD-CAM ტექნოლოგიები და მისი შესაძლებლობები)
· სემინარებისა და მასტერკლასების ჩამტარებელი ორგანიზაციების ჩამონათვალი
· საერთაშორისო პროფესიული ორგანიზაციები
· მასტერკლასების მნიშვნელობა  და დანიშნულება
	შეუძლია:
· უცხოურ ენაზე ელემენტარული წერა-კითხვა 

· უცხოურ ენაზე სპეციფიკური ტერმინების გამოყენება
· საჭირო ინფორმაციის მოპოვება
· ცოდნის განახლება 
· პროფესიისათვის საჭირო ელექტრონული ინფორმაციის მოძიება
· კომპიუტერულ ტექნიკასთან მუშაობა
· სიახლეების მოძიება
· ინფორმაციის მოძიება და დამუშავება

· მოძიებული სიახლის გაანალიზება და შეფასება



13. სტანდარტის მოქმედების ვადა: 5 წელი
14. პროფესიული სტანდარტის შემმუშავებელი სამუშაო ჯგუფის წევრები:
	
	სახელი, გვარი
	ორგანიზაცია, პოზიცია

	1
	დიმიტრი ტომარაძე
	„დენტალ ლაბ“, დირექტორი

	2
	მიხეილ  ხმალაძე
	„დენტალ მასტერჯი“, დირექტორი

	3
	მამუკა მარგველაშვილი
	სტომატოლოგთა ასოციაცია, მდივანი

	4
	ნათია ნოღაიდელი
	საქართველოს შრომის, ჯანმრთელობისა და სოციალური დაცვის სამინისტრო, რეგულირების სამმარ​თვე​ლო, მთვარი სპეციალისტი

	5
	დავით ილურიძე
	სატექნიკო ლაბორატორია, დირექტორი

	6
	დიმიტრი კობაჩიშვილი
	კოდუას სტომატოლოგიური კლინიკა, კბილის ტექნიკოსი

	7
	ზეზვა მაჩიტაძე
	„დენსი“, კბილის ტექნიკოსი               

	8
	დოდო კვერცხიშვილი
	„მასტერ დენტალი“, მანეჯერი

	9
	დავით ხაზალია
	კბილის ტექნიკოსი, თვითდასაქმებული

	10
	დავით ფერაძე
	კბილის ტექნიკოსი, ორთოდონტი, თვითდასაქმებული

	11
	იანინა გიგიბერია
	სსიპ განათლების ხარისხის განვითარების ეროვნული ცენტრი, განათლების ფასილიტატორი

	12
	ნინო დავითაშვილი
	სსიპ განათლების ხარისხის განვითარების ეროვნული ცენტრი, დარგის ფასილიტატორი


დასახელება:  კბილის ტექნიკოსი
შეფასების სტანდარტი
ნაწილი 1. ზოგადი ინფორმაცია 
შეფასების სტანდარტი გამოიყენება ფორმალური განათლების ან/და  არაფორმალური განათლების ფარგლებში შეძენილი კომპეტენციების, ცოდნისა და უნარების აღიარების მიზნით. 
შეფასების სტანდარტი  განსაზღვრავს პროფესიულ სტანდარტში ასახული კომპეტენციების, ცოდნისა და უნარების    შეფასების ან/და დადასტურების აუცილებელ პირობებს:

1. შესაფასებელ კომპეტენციებს, რომლებიც გამოხატულია  პროფესიული მოვალეობებსა და ამოცანებში;

2. შესაფასებელი კომპეტენციების შეფასების კრიტერიუმებს, რომლებიც ასახავს  აუცილებელ  პროფესიულ ცოდნასა და  უნარებს;

3. შესაფასებელი კომპეტენციების დადასტურების  შესაძლებლობებს;

4. გამოცდის პროცესს და კომპონენტებს.

შესაფასებელი კომპეტენციების დადასტურება 

შესაფასებელი კომპეტენციების დადასტურების გზები:

ა) ფორმალური განათლების გზით მიღწეული სწავლის შედეგების აღიარება (ჩათვლა);

ბ) არაფორმალური განათლების გზით მიღწეული კომპეტენციების დადასტურება (ნამდვილობის დადასტურება)  განათლების და მეცნიერების მინისტრის მიერ  დადგენილი წესით;

გ) მიღწეული კომპეტენციების დადასტურება ამ დოკუმენტით დადგენილი პრინციპებით ჩატარებული გამოცდის გზით.

ფორმალურ განათლებაში სტანდარტით გათვალისწინებული შეფასების პროცესის წარმართვასთან დაკავშირებული მოთხოვნები ასახულია სავალდებულო პროფესიულ მოდულებში.

ფორმალურ განათლებაში მიღწეული სწავლის შედეგების აღიარების (ჩათვლის) პროცესი
ფორმალური განათლების გზით მიღწეული სწავლის შედეგების აღიარების (ჩათვლის) პროცესი მოიცავს მიღწეული სწავლის შედეგების აღიარებას (ჩათვლას) საძიებელი კვალიფიკაციის მიზნებისათვის ქვემოთ  მოცემული პრინციპების შესაბამისად:  
ა) დასაშვებია მიღწეული სწავლის შედეგების აღიარება (ჩათვლა) ნებისმიერი კვალიფიკაციის ფარგლებში, თუ სწავლის შედეგები თავსებადია საძიებელ კვალიფიკაციასთან და მათი მიღწევა დადასტურებულია, რაც გამოიხატება საგანმანათლებლო პროგრამის ფარგლებში მიღებული დადებითი შეფასებით და შესაბამისი კრედიტის მინიჭებით;
ბ) თავსებადობის დადგენისთვის, შინაარსობრივი შესწავლის მიზნით, ამღიარებელი  დაწესებულება ეყრდნობა პროფესიულ სტანდარტს ან/და პროფესიული საგანმანათლებლო პროგრამის ჩარჩო დოკუმენტს, რომლის საფუძველზეც არის შემუშავებული გავლილი პროფესიული საგანმანათლებლო პროგრამა ან პროგრამის კომპონენტი, არსებობის შემთხვევაში  - პროფესიულ საგანმანათლებლო პროგრამას ან/და სილაბუსებს, ან/და პროფესიული საგანმანათლებლო პროგრამების კატალოგს. ამღიარებელი დაწესებულება უფლებამოსილია აღიარების მიზნებისათვის  შესაფასებელ პირს მოსთხოვოს  გავლილი საგანმანათლებლო პროგრამის/სასწავლო კურსების პროგრამების (სილაბუსების) გამოთხოვა საგანმანათლებლო დაწესებულებებიდან და წარდგენა;
გ) სწავლის შედეგების თავსებადობის განსაზღვრის მიზნით, აუცილებელი არაა მათი ფორმულირება იყოს იდენტური. თავსებადად ჩაითვლება სწავლის შედეგები, რომელთა ერთობლიობაც, შინაარსის თვალსაზრისით, ეროვნული საკვალიფიკაციო ჩარჩოს შესაბამისი საფეხურის აღმწერის გათვალისწინებით, შესაძლოა მიჩნეულ იქნას ანალოგიურად.
ნაწილი 2. მითითებები  შესაფასებელი პირის ადა შემფასებლისათვის 

შეფასების დაწყებამდე გაეცანით: 

· პროფესიულ სტანდარტს
· შეფასების ინსტრუმენტებს
· დაინტერესებული/შესაფასებელი პირის კომპეტენციების აღიარებასთან დაკავშირებულ შესაძლებლობებს
· შემფასებლის ჩანაწერების ფორმებს
· შეფასების პირობებს
· შეფასების წესებს
· შეფასების კრიტერიუმებს
შეფასების პროცესში:

· პირადად დააკვირდით დავალებების შესრულების/შეფასების პროცესს;
· თითოეული შესაფასებელისათვის აწარმოეთ შეფასების ჩანაწერების ფორმები;
· თუ აუცილებელია, შესაფასებელს დაუსვით დამატებითი შეკითხვები დავალებასთან დაკავშირებით;
· შეაფასეთ თითოეული კრიტერიუმი.
შეფასების დასრულებისას:

· შესაფასებელს მიეცით განმარტება შეფასებასთან დაკავშირებით;
· შეაჯამეთ შეფასების შედეგები;
· დაადასტურეთ შეფასების შედეგები ხელმოწერით;
· შეფასების ჩანაწერები გადაეცით სათანადოდ უფლებამოსილ პირს.
 
ნაწილი 3. შეფასების პროცედურა 

მიღწეული კომპეტენციების  დადასტურებისთვის გამოცდის  ორგანიზების პროცესი და კომპონენტები
მიღწეული კომპეტენციების  დადასტურებისთვის გამოცდის ჩატარების პროცესი მოიცავს დასადასტურებელი კომპეტენციების შესაბამისად გამოკითხვისა და პრაქტიკული დავალების შესრულების ეტაპებს. 
მიუხედავად იმისა, დასტურდება თუ არა კვალიფიკაციით გათვალისწინებული კომპეტენციები, შეფასების სტანდარტის ნაწილი 1-ის „შესაფასებელი კომპეტენციების დადასტურება“ „ა“ და „ბ“ პუნქტებით გათვალისწინებული შესაძლებლობებით,  შეფასების პროცესი მოიცავს  სავალდებულო კომპონენტს (გამოცდას), რომლის შეფასება შესაბამისი კვალიფიკაციის მინიჭების წინაპირობაა.

ქვემოთ მოცემულია გამოკითხვისა და პრაქტიკულ დავალებაზე დაკვირვების პროცესის მოთხოვნები, ასევე, შეფასების სავალდებულო კომპონენტები.

	ნაწილი 4. თეორიული გამოკითხვის და პრაქტიკული /დავალებების თემატიკა

გამოკითხვა 

გამოკითხვის ფორმა:
· შესაფასებელი პირი გამოიკითხება ტესტის და ზეპირი შეკითხვების სახით;

· ტესტი უნდა მოიცავდეს როგორც ღია, ისე დახურული ტიპის შეკითხვებს.
გამოკითხვის პროცესის მონიტორინგი: 

არსებითია გამოკითხვის პროცესზე შემფასებლის მიერ ზედამხედველობის განხორციელება.
მოპოვებული მტკიცებულებები

მტკიცებულებები უზრუნველყოფილია შესაფასებლის მიერ მომზადებული წერილობითი ნაშრომით/შესრულებული ტესტით ან/და პრაქტიკული დავალების დროს  დამატებით, დამაზუსტებელ შეკითხვებზე პასუხებით.

თეორიული საგამოცდო თემატიკა:

დასადასტურებელი კომპეტენციების შესაბამისად საგამოცდო თემატიკა შეიძლება მოიცავდეს შემდეგ საკითხებს:
1. უსაფრთხოდ მუშაობის დანიშნულება და წესები;
2. მასალები, კონსტრუქციები და მათი შესაბამისობა;
3. ინფექციები;
4. ბლეკის კლასიფიკაცია;
5. კენედის კლასიფიკაცია.
სავალდებულო კომპონენტის (გამოცდის) საკითხების შერჩევა ზემოთ მოცემული  საკითხებიდან  შემფასებლის პრეროგატივაა.


ნაწილი 5. პრაქტიკული დავალების/დავალებები  შესრულების/შეფასების კრიტერიუმების მითითებებით:

პრაქტიკული დავალების შესრულებაზე დაკვირვება.
საგამოცდო გარემო:

შესაფასებელი პირის შეფასება ხორციელდება პრაქტიკული დავალებების სახით.
საგამოცდო პროცესის მონიტორინგი: 

საგამოცდო პროცესის მონიტორინგს ახორციელებს შემფასებელი/შემფასებლები (ნეიტრალური კომისია) წინასწარი დადგენილი წესისა და პროცედურების დაცვით.

მოპოვებული მტკიცებულებები:

მტკიცებულებები უზრუნველყოფილია  შემფასებლის მიერ შევსებული ჩანაწერების ფორმით.
საგამოცდო პრაქტიკული დავალებების ჩამონათვალი:

დასადასტურებელი კომპეტენციების შესაბამისად სტუდენტმა უნდა შეასრულოს  დავალება, რომელიც შეიძლება  მოიცავდეს შემდეგს: 
ა) მეტალოკერამიკული პროთეზის, უმეტალო ფაიფურის პროთეზის დამზადება;
ბ) უკბილო ყბის მოსახსნელი პროთეზის, ნაწილობრივ მოსახსნელი პროთეზის დამზადება;
გ) რთული ბიუგელისებური პროთეზის დამზადება;
დ) მოსახნელი და მოუხსნელი იმპლანტ კონსტრუქციების დამზადება;
ე) CAD CAM ტექნოლოგიის გამოყენება და სინთერიზაცია.
გაითვალისწინეთ:
1. შესაფასებელი პირის მიერ  შესრულებული სამუშაოს წარმოებისას ეკონომიური, ხარისხის უზრუნველყოფის, გარემოს დაცვის, სამართლებრივი, უსაფრთხოების წესების დაცვის, ჰიგიენის დაცვის მიდგომების,   სამუშაოს შესრულების თანამიმდევრობის შეფასება ზემოთ ჩამოთვლილ დავალებებზე დაკვირვების თანამდევი პროცესია და მასზე დამატებითი დროის გამოყოფა არაა რეკომენდებული;

2. შემფასებლის მიერ დამატებითი კითხვების დასმის შემთხვევაში შესაფასებელი პირი პასუხობს მათ და საჭიროებისამებრ მოჰყავს  საკუთარი ქმედების/ გადაწყვეტილების  შესაბამისი არგუმენტები; 

3. სავალდებულო კომპონენტის (გამოცდის) საკითხების შერჩევა ზემოთ მოცემული საკითხებიდან  შემფასებლის პრეროგატივაა.
ნაწილი 6. საჭიროების შემთხვევაში  დამატებითი ინფორმაცია 
 შემფასებლის ჩანაწერების ფორმები
     შესაფასებელი პირის სახელი, გვარი:

     შეფასების თარიღი:

     შეფასების ადგილი:

     შემფასებლის სახელი, გვარი:
	დადასტურებული კომპეტენცია 
	მტკიცებულებები 



	
	ფორმალური

განათლების

აღიარება

 (დანართი N)
	არაფორმალური
განათლების
აღიარება

(დანართი N)
	გამოცდა

         (დანართი  N)

	
	
	
	

	
	
	
	

	
	
	
	

	
	
	
	

	
	
	
	


შედეგი: დადასტურდა ------/ არ დადასტურდა ----------

შემფასებლის კომენტარი:

დადასტურება: 

